
W Gabra tal-gurisprudenza

KONKLUZJONIJIET TAL-AVUKAT GENERALI
PITRUZZELLA
ipprezentati fl-10 ta’ Jannar 2019"

Kawza C-631/17

SF
Vs
Inspecteur van de Belastingdienst

(talba ghal decizjoni preliminari mressqa mill-Hoge Raad der Nederlanden (il-Qorti Suprema tal-Pajjizi
1-Baxxi)

“Rinviju ghal dec¢izjoni preliminari — Sigurta socjali tal-haddiema migranti — Regolament (KE)
Nru 883/2004 — Artikolu 11(3)(e) — Cittadin ta’ Stat Membru impjegat bhala bahri abbord vapur li
jtajjar bandiera ta’ Stat terz — Persuna li timpjega stabbilita fi Stat differenti minn dak ta’ residenza

tal-haddiem — Kamp ta’ applikazzjoni ratione personae tar-regolament — Determinazzjoni
tal-legizlazzjoni applikabbli”

1. L-Artikolu 11(3)(e) tar-Regolament Nru 883/2004 dwar il-kordinazzjoni ta’ sistemi ta’ sigurta socjali®
ghandu jitqies bhala dispozizzjoni li taghlaq is-sistema tar-regoli li jiddeterminaw il-legizlazzjoni
applikabbli (ir-regoli ta’ kunflitt) fil-qasam tas-sigurta socjali prevista minn dan ir-regolament, li
tapplika ghal kull ipotezi li ma gietx espressament meqjusa minnu jew li ghandha portata iktar
limitata, peress li hija applikabbli eskluzivament ghall-persuni mhux attivi?

2. Essenzjalment, din hija I-kwistjoni li ghandha ssolvi I-Qorti tal-Gustizzja fil-kawza inezami, kwistjoni
li bhala suggett ghandha domanda preliminari maghmula mill-Hoge Raad der Nederlanden (il-Qorti
Suprema tal-Pajjizi 1-Baxxi), fil-kuntest ta’ tilwima li qamet bejn, min-naha l-wahda cittadin Latvjan, li
joqghod fil-Latvja, impjegat ghal perijodu qasir, minn kumpannija bbazata fil-Pajjizi 1-Baxxi, abbord
vapur li jtajjar bandiera ta’ Stat terz li fil-perijodu rilevanti kien jinsab ’il barra mit-territorju
tal-Unjoni u, min-naha l-ohra, l-awtoritajiet fiskali Olandizi li qeghdin jitolbu I-hlas
tal-kontribuzzjonijiet socjali ghal dan il-perijodu ta’ impjieg.

3. Din il-kawza toffri lill-Qorti tal-Gustizzja l-opportunitd li tinterpreta ghall-ewwel darba
d-dispozizzjoni tal-Artikolu 11(3)(e) tar-Regolament Nru 883/2004, li tikkostitwixxi dispozizzjoni
gdida li ma Kkinitx tezisti fir-Regolament l-antik Nru 1408/71° Is-sentenza li ser taghti 1-Qorti
tal-Gustizzja fil-kawza inezami ser ikollha certa rilevanza ghad-definizzjoni tal-istruttura sistematika
tar-regoli ta’ kunflitt previsti mir-Regolament Nru 883/2004.

1 Lingwa originali: it-Taljan.

2 Regolament (KE) Nru 883/2004 tal-Parlament Ewropew u tal-Kunsill tad-29 ta’ April 2004 dwar il-kordinazzjoni ta’ sistemi ta’ sigurta socjali
(GU Edizzjoni Spegjali bil-Malti, Kapitolu 5, Vol. 5, p. 72; iktar ’il quddiem ir-“Regolament Nru 883/2004”).

3 Regolament tal-Kunsill (KEE) Nru 1408/71 tal-14 ta’ Gunju 1971 dwar l-applikazzjoni ta’ l-iskemi tas-sigurta socjali ghall-persuni impjegati u
I-familja taghhom li jic¢cagilqu gewwa Il-Komunita, (iktar ’il quddiem ir-“Regolament Nru 1408/71”). Dan ir-regolament gie mhassar
mir-Regolament Nru 883/2004 li dahal fis-sehh fl-1 ta” Mejju 2010.

I. Il-kuntest guridiku

4. L-Artikolu 11 tar-Regolament Nru 883/2004, l-ewwel artikolu tat-Titolu II tieghu, intitolat “Regoli
generali”, jistabbilixxi:

“1. Il-persuni li ghalihom japplika dan ir-Regolament ghandhom ikunu suggetti ghal-legislazzjoni ta’
Stat Membru wiehed biss. Din il-legislazzjoni ghandha tkun determinata skond dan it-Titolu.

[...]
3. Bla hsara ghall-Artikolu 12 sa 16:

(a) persuna li twettaq attivita bhala persuna impjegata jew bhala persuna li tahdem ghal rasha fi Stat
Membru ghandha tkun suggetta ghal-legislazzjoni ta’ dak I-Istat Membru;

(b) persuna impjegata mac-civil ghandha tkun suggetta ghal-legislazzjoni ta’ 1-Istat Membru li ghalih
hija suggetta l-amministrazzjoni li timpjegah jew li timpjegaha;

(¢) persuna li tircievi benefi¢¢ji minhabba li ma tahdimx skond I-Artikolu 65 taht il-legislazzjoni ta’
l-Istat Membru fejn ghandha r-residenza taghha, ghandha tkun suggetta ghal-legislazzjoni ta’ dak
l-Istat Membru;

(d) persuna msejha jew imsejha mill-gdid biex isservi fil-forzi armati jew biex taghmel servizz
mac-c¢ivil fi Stat Membru, ghandha tkun suggetta ghal-legislazzjoni ta’ dak I-Istat Membru;

(e) kull persuna ohra li ghaliha ma japplikawx is-subparagrafi (a) sa (d) ghandha tkun suggetta
ghal-legislazzjoni ta’ 1-Istat Membru fejn ghandha r-residenza taghha: dan izda minghajr hsara
ghal disposizzjonijiet ohra ta’ dan ir-Regolament li jiggarantixxu benefi¢¢ji taht il-legislazzjoni ta’
Stat Membru iehor jew ta’ Stati Membri ohra.

4. Ghall-ghanijiet ta’ dan it-Titolu, attivita bhala persuna impjegata jew bhala persuna li tahdem ghal
rasha mwettqa fuq vapur li jbahhar taht il-bandiera ta’ Stat Membru ghandha titqies bhala attivita
mwettqa f'dak 1-Istat Membru. Madanakollu, persuna impjegata fuq vapur li jbahhar taht il-bandiera
ta’ Stat Membru izda mhallas ghal din l-attivita minn impriza jew persuna li ghandha l-uffi¢ju
registrat taghha jew il-post tan-negozju taghha fi Stat Membru iehor, ghandu jkun suggett
ghal-legislazzjoni ta’ dan l-Istat Membru jekk il-persuna konc¢ernata ghandha r-residenza taghha fdan
l-Istat. L-impriza jew il-persuna li thallas il-paga ghandha titqies bhala l-persuna li thaddem
ghall-ghanijiet tal-legislazzjoni msemmija.

[...]”

II. I1-fatti, il-procedura princ¢ipali u d-domanda preliminari

5. Fil-perijodu ta’ bejn it-13 ta’ Awwissu 2013 u 1-31 ta’ Dicembru 2013 SF, cittadin Latvjan residenti
fil-Latvja, kien impjegat mal-kumpannija Oceanwide Offshore Services B.V., ibbazata fil-Pajjizi I-Baxxi.

6. F'dan il-perijodu, SF wettaq xoghol marittimu, fil-kariga ta’ steward, abbord vapur li jtajjar bandiera
tal-Bahamas, li matul il-perijodu inkwistjoni, kien jinsab fuq il-parti Germaniza tal-blata kontinentali ta’
taht il-Bahar tat-Tramuntana.

7. Brabta mal-perijodu tal-impjieg ta’ SF mal-kumpannija Oceanwide Offshore Services B.V.,,

l-awtoritajiet fiskali Olandizi, b'mod iktar prec¢iz l-Inspecteur van de Belastingdienst (l-Ispettur
tas-Servizz tat-Taxxi), baghtulu avviz ta’ impozizzjoni tat-taxxa biex ihallas il-kontribuzzjonijiet so¢jali.

8. Peress li gies li ma huwiex suggett ghas-sistema Olandiza tal-kontribuzzjonijiet so¢jali, SF ipprezenta
rikors kontra d-decizjoni tal-awtoritajiet fiskali Olandizi quddiem ir-Rechtbank Zeeland-West-Brabant
(il-Qorti Distrettwali ta’ Zeeland-West-Brabant).

9. Din il-qorti, min-naha taghha, iddecidiet li taghmel xi domandi preliminari lill-Hoge Raad biex jigi
ddeterminat liema hija 1-legizlazzjoni applikabbli, skont ir-Regolament Nru 883/2004, ghas-sitwazzjoni
ta’ SF.

10. II-Hoge Raad, li hija 1-qorti tar-rinviju, qieghda tipprezupponi li kemm SF kif ukoll ir-relazzjoni
tal-impjieg tieghu jaqghu fil-kamp ta’ applikazzjoni tar-Regolament Nru 883/2004 u li x-xoghol
imwettaq minnu fil-perijodu inkwistjoni ma jistax jigi assimilat ma’ attivitajiet imwettqa fit-territorju
ta’ Stat Membru tal-Unjoni.

11. Il-qorti tar-rinviju tafferma li, peress li ma hemm l-ebda dispozizzjoni ohra tar-Regolament
Nru 883/2004 li hija applikabbli ghal sitwazzjoni bhal dik ta’ SF, tali sitwazzjoni taqa’ fil-kamp ta’
applikazzjoni tal-Artikolu 11(3)(e) ta’ dan ir-regolament u li, ghalhekk, il-legizlazzjoni rilevanti fdan
il-kaz hija dik tal-Istat Membru ta’ residenza tal-persuna kkoncernata, jigifieri d-dritt Latvjan.

12. Madankolluy, il-qorti tar-rinviju tosserva li quddiemha gie affermat li ghas-sitwazzjoni ta’ SF ghandu
japplika 1-Artikolu 11(3)(a) tar-Regolament Nru 883/2004, flimkien mal-paragrafu 4 tal-istess artikolu.
Din il-qorti tinnota li, fkaz li dan il-qafas guridiku kien korrett, il-ligi applikabbli ghas-sitwazzjoni ta’
SF kienet tkun dik tal-Istat li fih hija stabbilita l-persuna li timpjega, jigifieri d-dritt Olandiz.

13. Fdan il-kuntest, peress li kellha dubji dwar jekk il-pozizzjoni taghha kinitx korretta, il-Hoge Raad
ghamlet lill-Qorti tal-Gustizzja d-domanda preliminari li gejja:

“Il-legizlazzjoni ta’ liema Stat Membru ghandha tapplika skont ir-Regolament Nru 883/2004
fsitwazzjoni fejn il-parti kkoncernata (a) tirrisjedi fil-Latvija, (b) hija ta’ nazzjonalita Latvjana, (¢) hija
impjegata minn persuna stabbilita fil-Pajjizi 1-Baxxi, (d) tahdem bhala bahrija, (e) tahdem fuq
bastiment li jtajjar il-bandiera tal-Bahamas, u (f) twettaq dawn l-attivitajiet barra mit-territorju
tal-Unjoni Ewropea?”

IIL Il-pro¢edura quddiem il-Qorti tal-Gustizzja

14. Id-decizjoni tar-rinviju waslet fir-Registru fid-9 ta’ Novembru 2017. Gew ipprezentati
osservazzjonijiet bil-miktub minn SF, mill-Gvern Grieg, Pollakk u Olandiz, kif ukoll mill-Kummissjoni
Ewropea. Fis-seduta, li nzammet fit-8 ta’” Novembru 2018, intervjenew SF, il-Gvern Grieg u Olandiz u
I-Kummissjoni.

IV. Analizi guridika

A. Osservazzjonijiet preliminari

15. Bid-domanda preliminari taghha, il-qorti tar-rinviju essenzjalment qieghda tistaqsi lill-Qorti
tal-Gustizzja biex ti¢cara liema hi, bis-sahha tar-Regolament Nru 883/2004, il-legizlazzjoni applikabbli
ghal sitwazzjoni bhal dik tal-persuna kkoncernata fil-kawza prin¢ipali, 1i hija residenti fl-Istat Membru
ta’ origini u li kienet impjegata minn persuna stabbilita fi Stat Membru iehor, fejn kienet twettaq
attivitajiet fil-kariga ta’ bahri abbord vapur li jtajjar bandiera ta’ Stat terz li, fil-perijodu rilevanti, kien
jinsab ’il barra mit-territorju tal-Unjoni.

16. Fdan ir-rigward hemm zewg argumenti kuntrastanti.

17. Skont l-ewwel argument, imressaq mill-qorti tar-rinviju nnifisha, mill-Gvern Grieg u Pollakk, kif
ukoll minn SF, peress li s-sitwazzjoni ta’ dan tal-ahhar ma hijiex irregolata minn dispozizzjoni ohra
tar-Regolament Nru 883/2004, ghandha tigi applikata ghaliha d-dispozizzjoni ta’ natura residwa
msemmija fl-Artikolu 11(3)(e) tar-Regolament Nru 883/2004. Konsegwentement, il-persuna
kkoncernata ghandha tigi suggetta ghal-legizlazzjoni tal-Istat Membru ta’ residenza.

18. Skont l-argument l-iehor imressaq, min-naha l-ohra, mill-Kummissjoni u mill-Gvern Olandiz,
id-dispozizzjoni tal-Artikolu 11(3)(e) tar-Regolament Nru 883/2004 ghandha tkun applikabbli
eskluzivament ghall-persuni mhux attivi u ma tkunx ghalhekk applikabbli ghal sitwazzjoni bhal dik ta’
SF, fejn fil-perijodu rilevanti kien qieghed iwettaq attivita professjonali. Ghal sitwazzjoni bhal dik ta’ SF,
pjuttost, ghandha tkun applikabbli, bis-sahha tad-dispozizzjonijiet tat-Titolu II tar-Regolament
Nru 883/2004, interpretati fid-dawl tal-gurisprudenza tal-Qorti tal-Gustizzja*, il-legizlazzjoni tal-Istat
Membru li fih hija stabbilita 1-persuna li impjegat lill-persuna kkoncernata.

19. Sabiex tirrispondi d-domanda maghmula mill-qorti tar-rinviju, il-Qorti tal-Gustizzja hija ghalhekk
mitluba tiddetermina l-portata tal-Artikolu 11(3)(e) tar-Regolament Nru 883/2004. Ghal dan il-ghan,
fil-fehma tieghi, l-ewwel ghandha ssir analizi ta’ din id-dispozizzjoni fil-kuntest tas-sistema
tar-Regolament Nru 883/2004, fid-dawl tal-principji tal-gurisprudenza zviluppati mill-Qorti
tal-Gustizzja fdan il-qasam, u sussegwentement jigi ddefinit, fuq il-bazi ta’ din l-analizi, il-kamp ta’
applikazzjoni.

B. Id-dispozizzjoni tal-Artikolu 11(3)(e), fis-sistema tar-Regolament Nru 883/2004

20. Kif iddecidiet diversi drabi 1-Qorti tal-Gustizzja, l-ghan tar-Regolament Nru 883/2004, li wettaq
modernizzazzjoni u semplifikazzjoni tar-regoli inkluzi fir-Regolament Nru 1408/71, filwaqt li jzomm
l-istess ghan, huwa li jikkoordina s-sistemi tas-sigurta so¢jali fis-sehh fl-Istati Membri, sabiex jigi zgurat
l-ezerc¢izzju effettiv tal-moviment liberu tal-persuni®.

21. Dan ir-regolament ma jorganizzax sistema komuni ta’ sigurta socjali, izda jhalli jissussistu sistemi
nazzjonali distinti® filwaqt li jistabbilixxi sett ta’ principji komuni li ghandhom jigu osservati
mil-legizlazzjonijiet dwar is-sigurta so¢jali tal-Istati Membri kollha u li jizguraw, flimkien mas-sistema
ta’ regoli ta’ kunflitt li huwa jipprovdi, li I-persuni li jezercitaw il-liberta ta’ moviment u ta’ residenza
taghhom fl-Unjoni ma jkunux ippregudikati mid-diversi sistemi nazzjonali minhabba li uzaw din
il-liberta”.

22. F'dan il-kuntest, it-Titolu II tar-Regolament Nru 883/2004 fih ir-regoli ta’ kunflitt li jippermettu li
tigi ddeterminata I-ligi applikabbli ghall-persuni li jaqghu fil-kamp ta’ applikazzjoni ta’ dan
ir-regolament. Ghalhekk, meta persuna taqa’ fil-kamp ta’ applikazzjoni ratione personae
tar-Regolament Nru 883/2004, kif iddefinit fl-Artikolu 2 ta’ dan tal-ahhar, ir-regola ta’ unicita stabbilita
fl-Artikolu 11(1) ta’ dan ir-regolament bhala principju hija applikabbli u l-legizlazzjoni nazzjonali
applikabbli hija stabbilita skont id-dispozizzjonijiet tat-Titolu II tal-imsemmi regolament®.

4 B'mod partikolari, b'riferiment ghas-sentenza tad-29 ta’ Gunju 1994, Aldewereld (C-60/93, EU:C:1994:271) u tad-19 ta’ Marzu 2015, Kik
(C-266/13, EU:C:2015:188).

5 Ara l-premessi 1, 3, 4 u 45 tar-Regolament Nru 883/2004. Ara wkoll is-sentenzi tal-14 ta’ Gunju 2016, Il-Kummissjoni vs Ir-Renju Unit
(C-308/14, EU:C:2016:436, punt 67) u tal-21 ta’” Marzu 2018, Klein Schiphorst (C-551/16, EU:C:2018:200, punt 31).

6 Sentenzi tal-14 ta’ Gunju 2016, [I-Kummissjoni vs Ir-Renju Unit (C-308/14, EU:C:2016:436, punt 67) u tal-21 ta’ Marzu 2018, Klein Schiphorst
(C-551/16, EU:C:2018:200, punt 44).

7 Ara l-konkluzjonijiet tal-Avukat Generali Cruz Villalén fil-kawza II-Kummissjoni vs Ir-Renju Unit (C-308/14, EU:C:2015:666, punt 49).
8 Sentenza tal-25 ta’ Ottubru 2018, Walltopia (C-451/17, EU:C:2018:861, punt 42).

23. [I-Qorti tal-Gustizzja, fdiversi okkazjonijiet, i¢c¢arat li d-dispozizzjonijiet ta’ dan it-titolu
jikkostitwixxu sistema kompleta u uniformi ta’ regoli ta’ kunflitti u li dawn id-dispozizzjonijiet
ghandhom bhala ghan mhux biss li tigi evitata l-applikazzjoni simultanja ta’ diversi legizlazzjonijiet
nazzjonali izda wkoll li jigi prekluz li l-persuni li jidhlu fil-kamp ta’ applikazzjoni tar-Regolament
Nru 883/2004 jigu mc¢ahhda minn protezzjoni fil-qasam tas-sigurta socjali, fin-nuqqas ta’ legizlazzjoni
li tkun applikabbli ghalihom”.

24. L-Artikolu 11 tar-Regolament Nru 883/2004 jikkostitwixxi 1-“pedament” tat-Titolu II ta’ dan
ir-regolament u jippermetti li tigi stabbilita liema hija l-legizlazzjoni nazzjonali applikabbli ghal kull
persuna li taga’ fil-kamp ta’ applikazzjoni ta’ dan ir-regolament .

25. Fir-rigward specifikament tad-dispozizzjoni tal-Artikolu 11(3)(e), il-Qorti tal-Gustizzja kellha
l-okkazjoni li tinnota li din id-dispozizzjoni tistabbilixxi regola ta’ kunflitt intiza sabiex tiddetermina
l-legizlazzjoni nazzjonali applikabbli ghall-ghoti tal-benefic¢ji  tas-sigurta soc¢jali  elenkati
fl-Artikolu 3(1) tar-Regolament Nru 883/2004, li jistghu jintalbu mill-persuni minbarra dawk
imsemmija fl-Artikolu 11(3)(a) sa (d) tal-imsemmi regolament, jigifieri, b'mod partikolari, il-persuni
ekonomikament mhux attivi .

26. 1I-Qorti  tal-Gustizzja kellha wkoll digd l-okkazjoni li tidentifika l-ghanijiet specific¢i
tal-Artikolu 11(3)(e) tar-Regolament Nru 883/2004, li huma dawk imsemmija fil-punt 23 iktar ’il fuq.
II-Qorti tal-Gustizzja, fil-fatt i¢carat li din id-dispozizzjoni ma ghandhiex biss l-ghan li tigi evitata
l-applikazzjoni simultanja ta’ numru ta’ legizlazzjonijiet nazzjonali ghal sitwazzjoni specifika u
l-kumplikazzjonijiet li jistghu jirrizultaw minn dan, izda wkoll li tipprekludi li I-persuni li jagghu
fil-kamp ta’ applikazzjoni tar-Regolament Nru 883/2004 jigu mc¢ahhda minn protezzjoni fil-qasam
tas-sigurta sogjali, fin-nuqqas ta’ legizlazzjoni applikabbli ghalihom ™. Min-naha l-ohra, bhala tali, din
id-dispozizzjoni ma ghandhiex l-ghan li tiddetermina r-rekwiziti sostantivi tal-ezistenza tad-dritt
ghall-benefic¢ji ta’ sigurta so¢jali peress li, fil-prin¢ipju, hija l-legizlazzjoni ta’ kull Stat Membru li
ghandha tiddetermina dawn ir-rekwiziti .

27. Fir-rigward tal-Artikolu 11(3)(e) tar-Regolament Nru 883/2004 ghandu jigi osservat ukoll li, kif
innotaw il-qorti tar-rinviju u whud mill-gvernijiet li pprezentaw osservazzjonijiet quddiem il-Qorti
tal-Gustizzja, din id-dispozizzjoni effettivament tikkostitwixxi element gdid ghal dan ir-regolament.
Ir-Regolament precedenti Nru 1408/71, fil-fatt, ma kellu l-ebda dispozizzjoni komparabbli.

28. Ir-Regolament Nru 1408/71 kien fih dispozizzjoni wahda biss li kellha natura parzjalment
residwa ', kif gie nnotat mill-Kummissjoni, b’segwitu ghas-sentenza moghtija mill-Qorti tal-Gustizzja
fil-kawza tat-12 ta’ Gunju 1986, Ten Holder (C-302/84, EU:C:1986:242). Madankollu, tali dispozizzjoni
kienet tippermetti li tigi ddeterminata biss il-legizlazzjoni applikabbli ghall-persuni li 1-legizlazzjoni ta’
Stat Membru ma kinitx baqghet applikabbli ghalihom u li ma saritx applikabbli ghalihom
il-legizlazzjoni ta’ Stat Membru iehor .

9 Ara s-sentenza tal-25 ta’ Ottubru 2018, Walltopia (C-451/17, EU:C:2018:861, punt 41) u n-nota ta’ giegh il-pagna 6 tal-konkluzjonijiet
tal-Avukat Generali Mengozzi fil-kawza Bogatu (C-322/17, EU:C:2018:818) b'riferiment ghall-gurisprudenza rilevanti ghar-Regolament
Nru 1408/71, li l-istruttura sistematika tieghu kienet identika ghal dik tar-Regolament Nru 883/2004. Ara, b'mod partikolari, is-sentenzi tat-
12 ta’ Gunju 1986, Ten Holder (302/84, EU:C:1986:242, punt 21), tal-11 ta’ Gunju 1998, Kuusijarvi (C-275/96, EU:C:1998:279, punt 28); tat-
13 ta’ Settembru 2017, X (C-570/15, EU:C:2017:674, punt 14); tas-6 ta’ Frar 2018, Altun et (C-359/16, EU:C:2018:63, punt 29).

10 Konkluzjonijiet tal-Avukat Generali Mengozzi fil-kawza Bogatu (C-322/17, EU:C:2018:818, punt 34).

11 Sentenza tal-14 ta’ Gunju 2016, Il-Kummissjoni vs Ir-Renju Unit (C-308/14, EU:C:2016:436, punt 63). Enfasi mizjuda minni.

12 Ibid. punt 64 u l-gurisprudenza c¢citata.

13 Ibid. punt 65 u l-gurisprudenza c¢citata.

14 Ara r-Regolament Nru 2195/91 li jemenda r-Regolament (KEE) Nru 1408/71 dwar l-applikazzjoni ta’ l-iskemi tas-sigurta socjali ghall-persuni
impjegati, il-persuni li jahdmu ghal rashom u l-familja taghhom li ji¢¢aqilqu gewwa l-Komunita u r-Regolament (KEE) Nru 574/72 li jistipula
l-procedura ghall-implimentazzjoni tar-Regolament (KEE) Nru 1408/71 (GU 1991, L 206, p. 2) u b'mod specifiku t-tielet premessa u
1-Artikolu 1(2) ta’ dan ir-regolament.

15 Ara, fdan ir-rigward, il-punt 40 tas-sentenza tal-11 ta’ Gunju 1998, Kuusijirvi (C-275/96, EU:C:1998:279).

29. Ghaldagstant fl-istruttura sistematika tar-Regolament Nru 1408/71, minkejja li, kif gie rrikonoxxut
mill-Qorti tal-Gustizzja', fit-Titolu II ta’ dan ir-regolament hemm sistema kompleta u uniformi ta’
regoli ta’ kunflitti, ma kinitx tezisti regola esplicita li taghlaq din is-sistema, li kellha portata generali u
li kienet tippermetti li tigi stabbilita l-legizlazzjoni applikabbli fil-kazijiet kollha li ma humiex
esplicitament previsti mid-dispozizzjonijiet tal-istess Titolu II.

30. F'dan il-kuntest, il-Qorti tal-Gustizzja diga kellha, fdiversi drabi, tintervjeni biex taghlaq il-lakuni
tas-sistema billi stabbilixxiet, permezz ta’ interpretazzjoni estensiva jew permezz ta’ riferiment generali
ghad-dispozizzjonijiet tat-Titolu II tar-Regolament Nru 1408/71, il-legizlazzjoni applikabbli fkazijiet
partikolari li ma humiex rregolati b'mod espli¢itu mir-regoli ta’ kunflitt tat-Titolu II tal-imsemmi
regolament .

C. Fuq il-kamp ta’ applikazzjoni tal-Artikolu 11(3)(e) tar-Regolament Nru 883/2004

31. Huwa fid-dawl tal-kunsiderazzjonijiet zviluppati fil-punti precedenti li ghandha tigi interpretata
d-dispozizzjoni tal-Artikolu 11(3)(e) tar-Regolament Nru 883/2004 biex jigi ddeterminat il-kamp ta’
applikazzjoni u, b’'mod iktar specifiku, biex jigi vverifikat jekk, kif jaffermaw il-Kummissjoni u 1-Gvern
Olandiz, din id-dispozizzjoni tapplikax eskluzivament ghall-persuni mhux attivi.

32. Skont gurisprudenza stabbilita tal-Qorti tal-Gustizzja, ghall-interpretazzjoni ta’ dispozizzjoni
tad-dritt tal-Unjoni, ghandu jigi kkunsidrat mhux biss il-kliem taghha, izda wkoll il-kuntest taghha u
l-ghanijiet imfittxija mil-legizlazzjoni li tifforma parti minnha'.

33. Fl-ewwel lok, fir-rigward tal-kontenut letterali tad-dispozizzjoni tal-Artikolu 11(3)(e)
tar-Regolament Nru 883/2004, ghandu jigi nnotat li din giet ifformulata ftermini pjuttost generali. Din
tapplika ghal “kull persuna ohra li ghaliha ma japplikawx is-subparagrafi (a) sa (d)” tal-istess paragrafu
minghajr hsara, min-naha l-wahda, “ghall-Artikolu 12 sa 16” u min-naha l-ohra, “ghal disposizzjonijiet
ohra ta’ dan ir-Regolament li jiggarantixxu [lil din il-persuna] benefi¢¢ji taht il-legislazzjoni ta’ Stat
Membru iehor jew ta’ Stati Membri ohra”.

34. L-analizi letterali tad-dispozizzjoni turi mhux biss li din hija fformulata ftermini generali permezz
tal-lokuzzjoni “kull persuna ohra”, izda wkoll li din hija akkumpanjata minn zewg caveats li anki dawn
ghandhom portata generali: l-ewwel wahda hija minghajr hsara ghad-dispozizzjonijiet tat-Titolu II
tar-Regolament Nru 883/2004, jigifieri r-regoli kollha ta’ kunflitt li jippermettu li tigi stabbilita 1-ligi
applikabbli ghall-persuni li jagghu fil-kamp ta’ applikazzjoni tieghu; it-tieni wahda, min-naha l-ohra,
tirreferi ghal kwalunkwe dispozizzjoni ohra tal-istess regolament.

35. Din l-ghazla redazzjonali, fil-fehma tieghi, tinkoraggixxi interpretazzjoni li tattribwixxi lil din
id-dispozizzjoni natura ta’ regola ta’ kunflitt li taghlaq is-sistema, li ghandha l-ghan li tinkludi fil-kamp
ta’ applikazzjoni taghha kull ipotezi li ghaliha r-Regolament Nru 883/2004 ma jiddeterminax b’'mod
espli¢itu l-legizlazzjoni applikabbli ghas-sitwazzjoni ta’ persuna kkoncernata.

36. Min-naha l-ohra, l-analizi letterali tad-dispozizzjoni ma tikxef l-ebda element li jista’ jiggustifika
limitazzjoni fil-kamp ta’ applikazzjoni taghha eskluzivament ghall-persuni mhux attivi. Fil-fatt, bl-ebda
mod ma jirrizulta mit-test nnifsu tad-dispozizzjoni li din tista’ tkun applikabbli eskluzivament ghal
certi kategoriji ta’ persuni specifici.

16 Ara l-gurisprudenza msemmija fin-nota ta’ qiegh il-pagna 9 iktar il fuq.

17 Ara s-sentenzi tat-12 ta’ Jannar 1983, Coppola (150/82, EU:C:1983:4, punt 11), tat-12 ta’ Gunju 1986, Ten Holder (302/84, EUC:1986:242,
punti 13 u 14), tad-29 ta’ Gunju 1994, Aldewereld (C-60/93, EU:C:1994:271, punt 11) u l-punt 11 tal-konkluzjonijiet tal-Avukat Generali Lenz
fl-istess kawza Aldewereld (C-60/93, EU:C:1994:56), kif ukoll is-sentenza tad-19 ta’ Marzu 2015, Kik (C-266/13, EU:C:2015:188, punti 48 u 49).

18 Ara, inter alia, is-sentenza tal-21 ta’ Marzu 2018, Klein Schiphorst (C-551/16, EU:C:2018:200, punt 34).

37. Fit-tieni lok, fir-rigward tal-kuntest li fih tinsab id-dispozizzjoni inkwistjoni, ghandu, qabel kollox,
jigi nnotat li l-ebda dispozizzjoni ohra tar-Regolament Nru 883/2004 u l-ebda premessa tieghu ma
jfornu elementi li jiffavorixxu l-argument li I-kamp ta’ applikazzjoni tad-dispozizzjoni nnifisha ghandu
jkun limitat eskluzivament ghall-persuni mhux attivi.

38. Fl-osservazzjonijiet bil-miktub taghha, biex tiggustifika dan l-argument, il-Kummissjoni ghamlet
riferiment, b’'mod pjuttost misterjuz, ghall-Artikolu 2 tar-Regolament Nru 883/2004. Dan l-artikolu
jiddetermina l-kamp ta’ applikazzjoni ratione personae tal-istess regolament. Madankollu, ma huwiex
car, minhabba li I-Kummissjoni la rnexxielha tispjegah fl-osservazzjonijiet bil-miktub taghha u lanqas
matul is-seduta, kif dan l-artikolu, bhala tali, jista’ jiggustifika limitazzjoni tal-kamp ta’ applikazzjoni
tal-Artikolu 11(3)(e) tal-istess regolament eskluzivament ghall-persuni mhux attivi.

39. Il-qorti tar-rinviju tafferma li quddiemha giet invokata 1-premessa 42 tar-Regolament Nru 883/2004
biex jigi ggustifikat l-argument tal-limitazzjoni tal-kamp ta’ applikazzjoni tal-Artikolu 11(3)(e) tal-istess
regolament ghall-persuni attivi. Mit-test ta’ din il-premessa’” — li madankollu taghmel riferiment
ghas-sitwazzjoni partikolari tar-Renju tad-Danimarka — jista’ ¢ertament jigi konkluz li r-Regolament
Nru 883/2004 gie estiz ghall-kategorija 1-gdida ta’ persuni mhux attivi. Madankollu, ir-rikonoxximent
esplicitu ta’ din l-estensjoni fdin il-premessa ma jidhirx li jista’ jkun xieraq, fih innifsu, biex
jiggustifika limitazzjoni tal-kamp ta’ applikazzjoni tad-dispozizzjoni tal-Artikolu 11(3)(e)
tar-Regolament Nru 883/2004 eskluzivament ghal din il-kategorija ta’ persuni.

40. Lanqas ma jista’ jigi nnotat xi element, fil-fehma tieghi, insostenn tal-argument ta’ limitazzjoni
tal-kamp ta’ applikazzjoni tad-dispozizzjoni inkwistjoni mill-istruttura tal-Artikolu 11 innifsu.
I¢-¢cirkustanza li l-paragrafu 4 ta’ dan l-artikolu jipprevedi kazijiet differenti minn dawk previsti
fil-paragrafu 3(a) sa (d) tal-istess artikolu, fil-fehma tieghi, bl-ebda mod ma hija idonea biex tissostanzja
l-argument ta’ limitazzjoni tal-kamp ta’ applikazzjoni tad-dispozizzjoni inkwistjoni ghall-persuni mhux
attivi. Dan il-kaz partikolari jidhol fil-caveats imsemmija fil-punt 34 iktar il fuq.

41. Ghall-kuntrarju, minn perspettiva sistematika, il-prezenza ta’ dawn iz-zewg caveats, li jkopru
kwalunkwe dispozizzjoni ohra tar-Regolament Nru 883/2004, tikkostitwixxi, fil-fehma tieghi, element
b’sahhtu insostenn tal-argument tan-natura ta’ regola li taghlaq is-sistema tal-Artikolu 11(3)(e)
tar-Regolament Nru 883/2004.

42. Bhala konferma ghal dan l-argument, dejjem minn perspettiva sistematika, hemm ukoll il-fatt li
I-Artikolu 11, li fih tinsab id-dispozizzjoni inkwistjoni, huwa intitolat “Regoli generali” u jikkostitwixxi
l-ewwel artikolu tat-Titolu II tar-Regolament Nru 883/2004, u dan juri b'mod car li d-dispozizzjonijiet
li jinsabu fih, huma intizi li jkollhom portata generali.

43. Fit-tielet lok, fir-rigward tal-ghanijiet imfittxija mid-dispozizzjoni inkwistjoni, kif issemmew
fil-punt 26 iktar ’il fuq, diga gew identifikati b’'mod c¢ar mill-Qorti tal-Gustizzja.

44. Fdan ir-rigward, infakkar 1li l-interpretazzjoni tad-dispozizzjoni tal-Artikolu 11(3)(e)
tar-Regolament Nru 883/2004 fis-sens li din tikkostitwixxi dispozizzjoni ta’ natura generali u residwa,
li taghlaq is-sistema u li tizgura d-determinazzjoni ta’ ligi applikabbli fil-kazijiet kollha li ma humiex
esplicitament previsti minn dan ir-regolament hija l-iktar wahda idonea biex tizgura l-ilhuq

19 Skont din il-premessa, “Skond il-prin¢ipju ta’ proporzjonalitd, skond l-argument favur l-estenzjoni ta’ dan ir-Regolament ghac-cittadini kollha ta’
1-Unjoni Ewropea u sabiex tinstab soluzzjoni li tiehu in konsiderazzjoni kull restrizzjoniji li tista’ tkun marbuta mal-karatteristici specjali ta’
sistema ibbazata fuq residenza, deroga specjali permezz ta’ 1-Anness XI - dahla ‘DENMARK’, limitata ghall-intitolar ta’ pensjoni socjali
esklussivament fir-rigward tal-kategorija 1-gdida ta’ persuni li mhumiex attivi, u li fir-rigward taghhom kien estiz dan ir-Regolament, kienet
megqjusa bhala xierqa minhabba 1-kwalitajiet specifici tas-sistema Daniza u fid-dawl tal-fatt li dawk il-pensjonijiet jistghu jkunu esportati wara
perjodu ta’ ghaxar snin ta’ residenza taht il-legislazzjoni Daniza applikabbli (I-Att dwar il-Pensjoni).”

tal-ghanijiet tar-regola u tar-regolament nnifishom, jigifieri li tigi evitata l-applikazzjoni simultanja ta’
diversi legizlazzjonijiet nazzjonali ghal sitwazzjoni specifika u li tipprekludi li l-persuni li jagghu
fil-kamp ta’ applikazzjoni tar-Regolament Nru 883/2004 jigu mcéahhda minn protezzjoni fil-qasam
tas-sigurta socjali, fin-nuqqas ta’ legizlazzjoni applikabbli ghalihom.

45. Interpretazzjoni restrittiva li tkun tillimita l-kamp ta’ applikazzjoni tad-dispozizzjoni inkwistjoni
eskluzivament ghall-persuni mhux attivi, fil-fatt, tinvolvi r-riskju li jibqghu jippersistu l-lakuni anki
fir-regola prevista mis-sistema ta’ regoli ta’ kunflitt mahluga mir-Regolament Nru 883/2004
b’sitwazzjonijiet konsegwenti ta’ incertezza guridika li jkollhom jigu solvuti, bhal meta kien fis-sehh
ir-Regolament I-antik Nru 1408/71, ex post mill-Qorti tal-Gustizzja.

46. Fir-rigward tal-ghanijiet tad-dispozizzjoni inkwistjoni qieghed ninnota ghal darba ohra li
l-argument imressaq mill-Kummissjoni matul is-seduta, li skontu mill-proposta ghal regolament li hija
stess ipprezentat f1-1998% jirrizulta — li fuq il-bazi taghha successivament gie adottat ir-Regolament
Nru 883/2004 - li l-intenzjoni tal-legizlatur kienet dik li jillimita l-portata tad-dispozizzjoni
ghall-persuni mhux attivi, ma huwiex rifless fit-test ta’ din il-proposta.

47. Fil-fatt, mill-espozizzjoni tal-motivi tal-artikolu li su¢c¢essivament, fit-test finali, sar 1-Artikolu 11
tar-regolament (jigifieri I-Artikolu 8 tal-proposta) ma jista’ bl-ebda mod jigi dedott li l-intenzjoni
tal-legizlatur fir-rigward tad-dispozizzjoni inkwistjoni (li baqghet sostanzjalment l-istess fit-test finali
tar-regolament) kienet li tillimita l-kamp ta’ applikazzjoni eskluzivament ghall-persuni mhux attivi*'.

48. Bhala konkluzjoni, mill-kunsiderazzjonijiet kollha precedenti, fil-fehma tieghi, jirrizulta li
d-dispozizzjoni tal-Artikolu 11(3)(e) tar-Regolament Nru 883/2004 ghandha tigi interpretata b’mod
estensiv, konformement mal-ghanijiet tar-regolament u tar-regola nnifisha li gew identifikati
mill-Qorti tal-Gustizzja. Ghalhekk, din, fir-rigward ta’ dispozizzjoni li taghlaq is-sistema ta’ regoli ta’
kunflitt mahluqa minn dan ir-regolament, ghandha tapplika, fil-fehma tieghi, ghal kull persuna li ma
tidholx fil-kategoriji tal-paragrafu 3(a) sa (d) tal-istess artikolu, jew ghal persuna li ghaliha l-ebda
dispozizzjoni ohra tar-regolament nnifsu ma tistabbilixxi l-legizlazzjoni applikabbli, u dan ghal
kwalunkwe raguni, u ghaldagstant mhux biss minhabba l-inattivita ta’ din il-persuna.

49. Fdan ir-rigward qieghed ninnota wkoll li l-interpretazzjoni f'sens wiesa’ tal-Artikolu 11(3)(e)
tar-Regolament Nru 883/2004 li giet proposta fil-punt precedenti hija konformi mal-interpretazzjoni li
-Qorti tal-Gustizzja kienet adottat ghar-regola li din id-dispozizzjoni ssostitwixxiet, jigifieri
l-Artikolu 13(2)(f) tar-Regolament Nru 1408/71. Fil-fatt, fil-gurisprudenza taghha relatata ma’ din
l-ahhar regola, il-Qorti tal-Gustizzja fuq il-bazi tal-formulazzjoni taghha ftermini generali, kienet
adottat interpretazzjoni wiesgha li skontha din kienet tkopri “kull ipotezi” li fiha 1-legizlazzjoni ta’ Stat
Membru ma kinitx tibqa’ applikabbli ghal persuna u “ghal kwalunkwe raguni”*. Ghalhekk,
l-interpretazzjoni tad-dispozizzjoni inkwistjoni li pproponejt fil-punt 48 iktar ’il fuq ma tistax,
fl-opinjoni tieghi, titpogga fdubju mill-argumenti l-ohra mressqa mill-Kummissjoni u mill-Gvern
Olandiz quddiem il-Qorti tal-Gustizzja.

50. Fl-ewwel lok, fir-rigward tar-riferimenti li saru mill-Kummissjoni, min-naha l-wahda, ghall-Gwida
Prattika dwar il-legizlazzjoni applikabbli fl-Unjoni Ewropea (UE), fiz-Zona Ekonomika Ewropea (ZEE)
u fl-Isvizzera®”, imfassla u approvata mill-Kummissjoni Amministrattiva ghall-Koordinazzjoni
tas-Sistemi tas-Sigurta So¢jali u, min-naha l-ohra ghad-dokument tad-Direttorat Generali tal-Impjiegi,

20 Proposta tal-Kummissjoni ghal Regolament (KE) tal-Kunsill dwar il-kordinazzjoni ta’ sistemi ta’ sigurta socjali tal-21 ta’ Dicembru 1998,
(COM(1998) 779 def.).

21 Ara p. 7 tal-espozizzjoni tal-motivi ghall-proposta msemmija fin-nota ta’ qiegh il-pagna precedenti.
22 Ara, fiktar dettall, is-sentenza tal-11 ta’ Gunju 1998, Kuusijarvi (C-275/96, EU:C:1998:279, punt 40).
23 Ara, ec.europa.eu/social/BlobServlet?docld=11366&langld=mt

1-Affarijiet Socjali u l-Inkluzjoni intitolat “Notes explicatives sur la modernisation de la coordination en
matiére de securité sociale”®, ghandu jigi osservat li dawn id-dokumenti, minkejja li jikkostitwixxu
strumenti ta’ interpretazzjoni tar-Regolament Nru 883/2004, bl-ebda mod ma huma obbligatorji u
vinkolanti ghall-Qorti tal-Gustizzja jew il-qrati nazzjonali fl-interpretazzjoni ta’ dan ir-regolament®.

51. Fit-tieni lok, fir-rigward tar-riferimenti differenti, 1li saru mill-partijiet li pprezentaw
osservazzjonijiet quddiem il-Qorti tal-Gustizzja, ghall-gurisprudenza tal-Qorti tal-Gustizzja qieghed
ninnota, qabel kollox, li l-punt 63 tas-sentenza tal-14 ta’ Gunju 2016, II-Kummissjoni vs Ir-Renju Unit
(C-308/14, EU:C:2016:436), li ghamel riferiment ghalih il-Gvern Olandiz biex jissostanzja l-argument
tieghu u li jissemma fil-punt 25 iktar il fuq, pjuttost jahdem favur interpretazzjoni tad-dispozizzjoni
inkwistjoni fis-sens li din ma tapplikax eskluzivament ghall-persuni mhux attivi. Fil-fatt, fdan il-punt,
il-Qorti tal-Gustizzja uzat il-lokuzzjoni “b’mod partikolari”* qabel ma ghamlet riferiment ghal din
il-kategorija ta’ persuni, u dan jindika l-intenzjoni li ma tigix limitata eskluzivament ghal dan it-tip ta’
persuni l-applikazzjoni tad-dispozizzjoni inkwistjoni.

52. Fir-rigward tas-sentenzi ccitati Aldewereld u Kik, sa fejn dawn certament ifornu iktar spunti
interpretattivi utli, huwa inevitabbli li jigi kkonstatat li dawn gew de¢izi mill-Qorti tal-Gustizzja qabel
ma d-dispozizzjoni tal-Artikolu 11(3)(e) tar-Regolament Nru 883/2004 dahlet fis-sehh u ghalhekk
fkuntest guridiku differenti li fih ma kinitx tezisti regola li taghlaq is-sistema. Is-soluzzjonijiet adottati
mill-Qorti tal-Gustizzja fdan il-kuntest differenti ghaldagstant ma jistghux jigu ttrasposti fil-kuntest
il-gdid tar-Regolament Nru 883/2004, li fih ma huwiex iktar mehtieg li 1-Qorti tal-Gustizzja tirrikorri
ghal soluzzjonijiet interpretattivi biex taghlaq il-lakuni tal-qafas regolatorju.

53. Fit-tielet lok, fir-rigward tal-argument imressaq mill-Kummissjoni matul is-seduta dwar l-ezistenza
fis-sistema tar-Regolament Nru 883/2004 ta’ gerarkija bejn il-lex loci labori u 1-lex domicilii, inqis li
l-ezistenza ta’ din il-gerarkija fil-kriterji ma hijiex idonea, fiha nnifisha, biex tiggustifika limitazzjoni
tal-kamp ta’ applikazzjoni ta’ dispozizzjoni tar-regolament li ma tipprevedix espressament tali
limitazzjoni.

54. Fir-raba’ lok, inqis li r-rekwiziti marbuta mal-princ¢ipju ta’ ugwaljanza fit-trattament, invokati
mill-Kummissjoni u mill-Gvern Olandiz, ma jmorrux kontra l-interpretazzjoni tal-Artikolu 11(3)(e)
tar-Regolament Nru 883/2004 li pproponejt. Fil-fatt, kif jirrizulta mill-premessi 5, 8 u 17 ta’ dan
ir-regolament, fis-sistema tieghu, dan il-prin¢ipju huwa intiz li jizgura l-ugwaljanza fit-trattament
tal-persuni impjegati flI-Unjoni, fit-territorju ta’ Stat Membru, u li ghaldagstant hija applikabbli
d-dispozizzjoni tal-Artikolu 11(3)(a) tar-Regolament Nru 883/2004.

55. Madankolly, fil-kaz fejn il-persuna kkoncernata ma twettaqx ix-xoghol taghha fit-territorju ta’ Stat
Membru, u ghalhekk ir-rabta tax-xoghol mat-territorju tal-Unjoni tkun iktar dghajfa, ma huwiex
kompletament preskritt li r-rekwiziti marbuta mal-principju ta’ ugwaljanza fit-trattament, li min-naha
tieghu huwa marbut mal-ghan iktar generali tar-Regolament Nru 883/2004 li jiffacilita 1-moviment
liberu tal-persuni”, jigu zgurati b’'mod ahjar mill-uzu tal-kriterju ta’ rabta tal-post fejn hija bbazata
l-persuna li timpjega, iktar milli dak ta’ residenza tal-persuna kkoncernata. Kif gie enfasizzat
mill-Gvern Grieg u Pollakk, il-kaz tal-bahrin, bhall-persuna kkoncernata fil-kawza principali, li
l-impjieg taghhom huwa kkaratterizzat minn mobbilta internazzjonali qawwija u minn kuntratti ghal
zmien determinat spiss ta’ tul qasir u spiss konkluzi mill-boghod, jikkostitwixxi ezempju ¢ar ta’ dan.

24 Dan id-dokument jezisti biss bil-Franéiz, bl-Ingliz u bil-Germaniz. https://ec.europa.eu/social/BlobServlet?docld=6481&langId=fr.

25 Ara, fdan ir-rigward, in-nota ta’ qiegh il-pagna 12 tal-konkluzjonijiet tal-Avukat Generali Mengozzi fil-kawza Bogatu (C-322/17,
EU:C:2018:818).

26 “Notamment” bil-Franciz, “in particular” bl-Ingliz, “insbesondere” bil-Germaniz.
27 Ara l-punt 20 iktar il fuq.

56. Fl-ahhar  nett, fil-hames lok, fil-fehma tieghi, l-interpretazzjoni tad-dispozizzjoni
tal-Artikolu 11(3)(e) tar-Regolament Nru 883/2004, li pproponejt fil-punt 48 iktar ’il fuq, ma
tipprekludix il-possibbilta ta’ riskju, li giet evokata fis-seduta, li 1-legizlazzjoni tal-Istat Membru ta’
residenza tal-persuna kkoncernata ma tipprevedix dispozizzjonijiet li jippermettu l-affiljazzjoni taghha
mas-sistema ta’ sigurta socjali ta’ dan l-Istat Membru u li ghaldagstant il-persuna kkoncernata tibqa’
michuda mill-protezzjoni.

57. Pdan ir-rigward qieghed ninnota li, kif jirrizulta mill-gurisprudenza tal-Qorti tal-Gustizzja c¢¢itata
fil-punti 20 et seq. iktar ’il fuq, certament, id-dispozizzjonijiet tat-Titolu II tar-Regolament
Nru 883/2004 ghandhom bhala ghan uniku d-determinazzjoni tal-legizlazzjoni nazzjonali applikabbli
ghall-persuni li jaqghu fil-kamp ta’ applikazzjoni ta’ dan ir-regolament u bhala tali, dawn ma
ghandhomx I-ghan li jiddeterminaw il-kundizzjonijiet tal-ezistenza tad-dritt jew tal-obbligu li persuna
taderixxi ma’ skema ta’ sigurta soc¢jali jew ma’ fergha jew ohra ta’ tali skema, peress li hija
l-legizlazzjoni ta’ kull Stat Membru li ghandha tistabbilixxi dawn il-kundizzjonijiet **.

58. Madankolly, il-Qorti tal-Gustizzja ¢¢arat wkoll li, il-fattur ta’ kompletezza tas-sistema ta’ regoli ta’
kunflitt stabbilita mill-imsemmi Titolu II ghandu bhala effett li j¢cahhad is-setgha lil-legizlatur ta’ kull
Stat Membru li jiddetermina liberament il-portata u l-kundizzjonijiet ghall-applikazzjoni
tal-legizlazzjoni nazzjonali tieghu fir-rigward tal-persuni suggetti ghaliha u tat-territorju li fih
jipproducu l-effetti taghhom id-dispozizzjonijiet nazzjonali®.

59. Fil-fatt, meta jistabbilixxu 1-kundizzjonijiet tal-ezistenza tad-dritt li wiehed jaderixxi ma’ skema ta’
sigurta socjali, 1-Istati Membri huma obbligati josservaw id-dispozizzjonijiet tad-dritt tal-Unjoni
fis-sehh. B'mod partikolari, ir-regoli ta’ kunflitt previsti mir-Regolament Nru 883/2004 jimponu
ruhhom b'mod imperattiv fuq l-Istati Membri u dawn tal-ahhar, ghaldagstant, ma ghandhomx
il-possibbilta li jiddeterminaw sa liema punt il-legizlazzjoni taghhom stess jew dik ta’ Stat Membru
iehor hija applikabbli®.

60. Konsegwentement, fid-dawl tal-ghan tad-dispozizzjonijiet tal-imsemmi Titolu II, li, kif issemma
fil-punti 23 u 26 iktar ’il fuq, huma intizi, b’'mod partikolari, li jimpedixxu li l-persuni li jagghu
fil-kamp ta’ applikazzjoni ta’ dan ir-regolament jigu mc¢ahhda minn protezzjoni fil-qasam tas-sigurta
socjali, fin-nuqqas ta’ legizlazzjoni li tkun applikabbli ghalihom, il-kundizzjonijiet tal-ezistenza tad-dritt
li wiehed jaderixxi ma’ skema ta’ sigurta socjali ghaldaqstant ma jistax ikollhom l-effett li jeskludu
mill-kamp ta’ applikazzjoni tal-legizlazzjoni inkwistjoni l-persuni li, skont ir-Regolament
Nru 883/2004, din il-legizlazzjoni tapplika ghalihom*.

D. Fuq id-domanda preliminari

61. Huwa fid-dawl tal-kunsiderazzjonijiet kollha precedenti u tal-interpretazzjoni tal-Artikolu 11(3)(e)
tar-Regolament Nru 883/2004 li pproponejt fil-punt 48 iktar il fuq, li, fil-fehma tieghi, ghandha
tinghata risposta ghad-domanda preliminari maghmula mill-qorti tar-rinviju.

62. F'dan ir-rigward, inqis li huwa xieraq li jigi preliminarjament ikkonfermat li t-tliet kundizzjonijiet li
fughom din il-qorti bbazat id-domanda taghha li ghamlet lill-Qorti tal-Gustizzja jidhru korretti®.

28 Ara, inter alia, il-gurisprudenza ccitata fil-punti 21 u 26 kif ukoll is-sentenza tal-25 ta’ Ottubru 2018, Walltopia (C-451/17, EU:C:2018:861,
punt 47).

29 Sentenza tas-26 ta’ Ottubru 2016, Hoogstad (C-269/15, EU:C:2016:802, punt 34 u l-gurisprudenza ¢citata fih).

30 Ara s-sentenza tal-25 ta’ Ottubru 2018, Walltopia (C-451/17, EU:C:2018:861, punt 48 u l-gurisprudenza c¢itata fih).
31 Ara s-sentenza tal-25 ta’ Ottubru 2018, Walltopia (C-451/17, EU:C:2018:861, punt 49 u l-gurisprudenza c¢itata).

32 Ara l-punt 10 iktar il fuq.

63. Fil-fatt, fl-ewwel lok, ma hemmx dubju li SF jaqa’ fil-kamp ta’ applikazzjoni tar-Regolament
Nru 883/2004 konformement mal-Artikolu 2 tieghu. Dan, fil-fatt, huwa cittadin Latvjan li joqghod
fil-Latvja u ma huwiex ikkontestat li, fil-perijodu rilevanti, kellu jigi suggett ghal-ligi ta’ Stat Membru,
jigifieri tal-Latvja jew tal-Pajjizi 1-Baxxi®.

64. Fit-tieni lok, il-Qorti tal-Gustizzja diga kellha 1-okkazjoni tikkonstata li x-xoghol imwettaq abbord
vapur li jtajjar bandiera ta’ Stat terz li jinsab fibhra internazzjonali fuq il-parti tal-blata kontinentali
magenb Stat Membru ma jistax jigi assimilat ma’ xoghol imwettaq fit-territorju ta’ Stat Membru™.

65. Ft-tielet lok, lanqgas ma hemm dubju li r-relazzjoni tal-impjieg ta’ SF tipprezenta rabta
sufficjentement stretta mat-territorju tal-Unjoni. Fil-fatt, mill-gurisprudenza jirrizulta 1li tali rabta
tezisti meta cittadin tal-Unjoni, residenti fi Stat Membru, gie impjegat minn impriza stabbilita fi Stat
Membru iehor u li jkun ezercita l-attivitajiet tieghu fisimha®.

66. Fid-dawl ta’ dan, qgieghed ninnota li kemm il-qorti tar-rinviju kif ukoll il-partijiet li pprezentaw
osservazzjonijiet quddiem il-Qorti tal-Gustizzja jagblu bir-ragun li ghas-sitwazzjoni tal-persuna
kkoncernata fil-kawza prin¢ipali l-ebda dispozizzjoni tar-Regolament Nru 883/2004 li hija differenti
mill-Artikolu 11(3)(e) ma hija applikabbli.

67. Fil-fatt, fl-ewwel lok, ghal tali sitwazzjoni l-ebda wahda mid-dispozizzjonijiet tal-paragrafu 3(a) sa
(d) tal-istess artikolu ma hija applikabbli u b'mod iktar partikolari ma huwiex applikabbli
s-subparagrafu (a), peress li l-attivita ta’ bahri ma gietx imwettqa fit-territorju ta’ xi Stat Membru.

68. Fit-tieni lok, ma hijiex applikabbli d-dispozizzjoni tal-paragrafu 4, tal-imsemmi Artikolu 11, sa fejn
din tapplika biss ghal attivitajiet imwettqa abbord vapuri li jtajru bandiera ta’ Stat Membru, fejn fdan
il-kaz partikolari l-attivita giet imwettqa abbord vapur li jtajjar bandiera ta’ Stat terz.

69. Fit-tielet lok, ghal din is-sitwazzjoni la tapplika wahda mid-dispozizzjonijiet 1-ohra tat-Titolu II
tar-Regolament Nru 883/2004, peress li dawn japplikaw ghal kazijiet differenti minn dik inkwistjoni
fil-kawza principali®, u lanqas xi dispozizzjoni ohra tar-regolament nnifsu.

70. Fdawn il-kundizzjonijiet, fid-dawl tal-interpretazzjoni tar-regola pprovduta fil-punt 48 iktar il fuq,
inqis li, ghal sitwazzjoni bhal dik ta’ SF hija applikabbli d-dispozizzjoni tal-Artikolu 11(3)(e)
tar-Regolament Nru 883/2004 u li ghaldaqstant, persuna li ssib ruhha f'din is-sitwazzjoni ghandha
tkun suggetta ghal-legizlazzjoni tal-Istat ta’ residenza.

33 Ara, b’analogija, is-sentenza tad-19 ta’ Marzu 2015, Kik (C-266/13, EU:C:2015:188, punti 38 u 39).

34 Ara, fdan ir-rigward, is-sentenza tad-19 ta’ Marzu 2015, Kik (C-266/13, EU:C:2015:188, punt 40). Madankollu, kif gie osservat gustament
mill-Gvern Grieg, fil-kaz fejn ix-xoghlijiet imwettqa abbord vapur fejn il-persuna kkoncernata wettqet l-impjieg taghha kienu jikkoncernaw
l-esplorazzjoni u/jew l-isfruttament tar-rizorsi fuq il-parti tal-blata kontinentali magenb Stat Membru, li hija fidejn il-qorti tar-rinviju biex
tikkonstata dan, l-analizi tista’ tkun differenti. Ara s-sentenza tas-17 ta’ Jannar 2012, Salemink (C-347/10, EU:C:2012:17, punt 35 et seq. u
s-sentenza Kik imsemmija iktar il fuq, l-ahhar sentenza tal-punt 41).

35 Ara s-sentenzi tad-29 ta’ Gunju 1994, Aldewereld (C-60/93, EU:C:1994:271, punt 14), is-sentenza tat-28 ta’ Frar 2013, Petersen u Petersen
(C-544/11, EU:C:2013:124, punt 42) u tad-19 ta’ Marzu 2015, Kik (C-266/13, EU:C:2015:188, punt 43).

36 Fil-fatt, dawn id-dispozizzjonijiet jipprevedu regoli partikolari li japplikaw ghall-persuni li jkunu suggett ta’ distakkament (Artikolu 12),
ghall-persuni li jwettqu attivitajiet fzewg Stati Membri jew iktar (Artikolu 13), ghall-persuni li ghazlu assigurazzjoni volontarja jew
assigurazzjoni kontinwata mhux obbligatorja (I-Artikolu 14), ghall-impjegati awziljarji tal-istituzzjonijiet Ewropej (Artikolu 15), kif ukoll
ghall-eccezzjonijiet tal-Artikoli 11 sa 15 (Artikolu 16).

V. Konkluzjoni

71. Fuq il-bazi tal-kunsiderazzjonijiet zviluppati, nipproponi lill-Qorti tal-Gustizzja tirrispondi
ghad-domanda preliminari maghmula mill-Hoge Raad der Nederlanden (il-Qorti Suprema tal-Pajjizi
1-Baxxi) fis-sens li:

L-Artikolu 11(3)(e), tar-Regolament Nru 883/2004 dwar il-kordinazzjoni ta’ sistemi ta’ sigurta socjali
ghandu jigi interpretat fis-sens li ¢ittadin ta’ Stat Membru, residenti fl-Istat Membru ta’ origini tieghu,
li kien impjegat minn persuna stabbilita fi Stat Membru iehor, fejn kien iwettaq attivitajiet fil-kariga ta’
bahri abbord vapur li jtajjar bandiera ta’ Stat terz li, fil-perijodu rilevanti, kien jinsab ’il barra
mit-territorju tal-Unjoni, huwa suggett, ghal dan il-perijodu, ghal-legizlazzjoni tal-Istat Membru ta’
residenza tieghu.

